
2021 оны 02 дугаар сарын 26
¹08 /1158/

МОНГОЛ УЛСЫН ХУУЛЬ

82.	 Коронавируст	халдвар	/ковид-19/-ын	цар	
	 тахлаас	урьдчилан	сэргийлэх,	тэмцэх,	
	 нийгэм,	эдийн	засагт	үзүүлэх	сөрөг	
	 нөлөөллийг	бууруулах	тухай	хуульд	
	 нэмэлт,	өөрчлөлт	оруулах	тухай		 	 	 	 813

83.	 Коронавируст	халдвар	/ковид-19/-ын	цар	
	 тахлаас	урьдчилан	сэргийлэх,	тэмцэх,	
	 нийгэм,	эдийн	засагт	үзүүлэх	сөрөг	
	 нөлөөллийг	бууруулах	тухай	хуульд	
	 нэмэлт,	өөрчлөлт	оруулах	тухай	хуулийг	
	 дагаж	мөрдөх	журмын	тухай	 	 	 	 828

84.	 Банкны	тухай	хуульд	нэмэлт,		
	 өөрчлөлт	оруулах	тухай			 	 	 	 831

85.	 Банкны	тухай	хуульд	нэмэлт,	өөрчлөлт	
	 оруулах	тухай	хуулийг	дагаж	мөрдөх	
	 журмын	тухай	 	 	 	 	 	 853

86.	 Банкин	дахь	мөнгөн	хадгаламжийн	
	 даатгалын	тухай	хуульд	нэмэлт,	
	 өөрчлөлт	оруулах	тухай			 	 	 	 858

87.	 Төв	банк	/Монголбанк/-ны	тухай	хуульд	
	 нэмэлт	оруулах	тухай	 	 	 	 	 860

88.	 Банкны	салбарын	тогтвортой	байдлыг	
	 хангах	тухай	хуульд	өөрчлөлт	
	 оруулах	тухай	 	 	 	 	 	 863

89.	 Малчин,	хувиараа	хөдөлмөр		эрхлэгчийн	
	 тэтгэврийн	даатгалын	шимтгэлийг	нөхөн	
	 төлүүлэх	тухай	хуульд	өөрчлөлт
			 оруулах	тухай	 	 	 	 	 	 864

МОНГОЛ УЛСЫН ИХ ХУРЛЫН ТОГТООЛ

90.		 Тогтоолын	хавсралтад	нэмэлт		
	 оруулах	тухай																				 	 Дугаар	18	 865

91.	 Монгол	Улсад	улс	төрийн	нам	үүсэн	
	 байгуулагдсаны	100	жилийн	ойг	
	 тэмдэглэх	тухай		 	 	 Дугаар	19	 867

92.	 Байнгын	хорооны	даргыг	сонгох,		
	 чөлөөлөх	тухай			 	 	 Дугаар	22	 868

МОНГОЛ УЛСЫН ЗАСГИЙН ГАЗРЫН ТОГТООЛ

93.	 Журам	батлах	тухай					 	 	 Дугаар	165	 869

94.	 Журам	батлах	тухай						 	 	 Дугаар	174	 870

МОНГОЛ УЛСЫН ХУУЛЬ
2021 оны 01 дүгээр        Улаанбаатар
сарын 29-ний өдөр                                                                               хот

КОРОНАВИРУСТ ХАЛДВАР /КОВИД-19/-ЫН ЦАР ТАХЛААС 
УРЬДЧИЛАН СЭРГИЙЛЭХ, ТЭМЦЭХ, НИЙГЭМ, ЭДИЙН ЗАСАГТ 

ҮЗҮҮЛЭХ СӨРӨГ НӨЛӨӨЛЛИЙГ БУУРУУЛАХ ТУХАЙ  
ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ 

1 дүгээр зүйл.Коронавируст халдвар /ковид-19/-ын цар тахлаас 
урьдчилан сэргийлэх, тэмцэх, нийгэм, эдийн засагт үзүүлэх сөрөг 
нөлөөллийг бууруулах тухай  хуульд  доор дурдсан агуулгатай дараах 
зүйл, хэсэг, заалт нэмсүгэй:

1/7 дугаар зүйлийн 7.1.32-7.1.35 дахь заалт:

“7.1.32.цар тахлын үед эрсдэл бүхий нөхцөлд үүрэг гүйцэтгэж 
байхдаа коронавирусын халдвар авсан төрийн албан хаагчид нэг удаагийн 
мөнгөн тэтгэмж олгох асуудлыг шийдвэрлэх;

7.1.33.хүний амь нас, эрүүл мэндийг хамгаалахад зайлшгүй 
шаардлагатай бараа бүтээгдэхүүн, эм, эмнэлгийн хэрэгсэл, тоног 
төхөөрөмжийг улсын хилээр хойшлуулшгүйгээр нэвтрүүлэх арга хэмжээг 
авах; 

7.1.34.цар тахлын үед харилцаа холбоо, мэдээллийн 
технологи, эрчим хүч, цэвэр ус, хүнс хангамж, шатахуун түгээх газар, 
төрийн өмчит онц чухал болон стратегийн зориулалттай үйл ажиллагаа 
эрхэлдэг үйлдвэрлэл, үйлчилгээний байгууллагын тасралтгүй, хэвийн үйл 
ажиллагааг хангах арга хэмжээг авах;

7.1.35.цар тахлын үед амь нас, эрүүл мэнд нь хохирох 
эрсдэлтэй, халдварын голомтод ажил, албан үүргээ гүйцэтгэж байгаа 
төрийн албан хаагчийг эрүүл мэндийн даатгалд тэргүүн ээлжид хамруулах.”

2/9 дүгээр зүйлийн 9.20-9.23 дахь хэсэг:

“9.20.Гадаад харилцааны асуудал эрхэлсэн төрийн захиргааны төв 
байгууллага гадаад улсаас Монгол Улсын иргэдийг татан авах төлөвлөгөө, 
хуваарийн талаар санал боловсруулах, гадаад улстай дипломат шугамаар 
тохиролцох ажлыг зохион байгуулна.

9.21.Энэ хуулийн 9.18-д заасан журмыг батлахад Хүний эрхийн 
Үндэсний Комиссын саналыг авна.

9.22.Монгол Улсын мөнгөн тэмдэгтийн нөөцийг бий болгох зорилгоор 
шинээр үйлдвэрлэсэн мөнгөн тэмдэгтийг улсын хилээр саадгүй нэвтрүүлэх, 
тээвэрлэлтийн хэвийн нөхцөлийг хангахтай холбоотой шаардлагатай арга 
хэмжээг авна.

 
9.23.Цар тахлын үед Засгийн газар, төрийн бусад байгууллага, 

аж ахуйн нэгжтэй цар тахлын хүрээг тогтоохтой холбоотой тоон мэдээ, 
мэдээллийг шуурхай солилцох журмыг Цагдаагийн төв байгууллага, 
Харилцаа холбооны зохицуулах хороотой хамтран баталж, хэрэгжилтэд 
хяналт тавьж ажиллана.”

3/10 дугаар зүйлийн 10.8-10.14 дэх хэсэг:

“10.8.Энэ хуулийн 10.7-д заасан зээлийн гэрээний хугацааг сунгахад 
зээлдэгчийн саналыг үндэслэн банкны танилцуулсан зээлийн гэрээнд 
оруулах нэмэлт, өөрчлөлтийн саналыг зээлдэгч хүлээн зөвшөөрснөө 
энэ хуулийн 10.9-д зааснаар илэрхийлснийг банк хүлээн авснаар талууд 
гэрээнд нэмэлт, өөрчлөлт оруулсанд тооцно.

 
10.9.Банк, эрх бүхий хуулийн этгээдээс цахим хэлбэртэй үйлчилгээнд 

тухайн банк, эрх бүхий хуулийн этгээдэд данстай, санхүүгийн тогтвортой 
харилцаа үүсгэсэн этгээдийн бүртгэлтэй баталгаат цахим шуудан, эсхүл 
техникийн хэрэгсэл, программ хангамж, нууцлалын шаардлага хангасан 
нууц үг, нууц код, тоон гарын үсэг зэргийг ашиглан гаргасан саналыг банк, 
эрх бүхий хуулийн этгээд хүлээн авсан бол Иргэний хуулийн 421 дүгээр 
зүйл, 196.1-д заасантай адилаар хэлцэл хийсэн, гэрээ байгуулсанд тооцно. 

 
10.10.Цар тахлын үед банкнаас цахим хэлбэрээр төрөөс хэрэгжүүлж 

байгаа орон сууцны ипотекийн хөнгөлөлттэй хүүтэй зээл болон бусад 
зээлийн гэрээнд өөрчлөлт оруулахтай холбоотой журмыг Монголбанк 
батална. 

 
10.11.Энэ хуулийн үйлчлэх хугацаанд гадаад валютын хадгаламжийн 

гэрээг байгуулсан хугацаанаас үл хамааран банкны нийт гадаад валютын 
хадгаламжийг Банкин дахь мөнгөн хадгаламжийн даатгалын тухай хуульд 
заасан албан журмын даатгалд хамруулахгүй бөгөөд мөн хуулийн 8.1, 
15.4-т заасан нөхөн төлбөрийг гадаад валютын хадгаламжид олгохгүй. 

10.12.Энэ хуулийн үйлчлэх хугацаанд банкнаас харилцагчтай 
хугацаатай мөнгөн хадгаламжийн гэрээ байгуулах, хадгалуулагчтай 
байгуулсан гэрээний хугацаа дуусгавар болж, гэрээний хугацааг сунгахад 
мөнгөн хадгаламжийн хүүгийн хэмжээ нь банкуудын нийтэд зарласан 
хугацаатай мөнгөн хадгаламжийн жигнэсэн дундаж хүүгээс хэтрэхгүй 
байна.

10.13.Санхүүгийн зохицуулах хороо эрсдэл үүссэн, зайлшгүй 
нөхцөл байдлын үед санхүүгийн тогтвортой байдлыг хангах, хөрөнгө 
оруулагч, үйлчлүүлэгчдийн эрх ашгийг хамгаалах зорилгоор Санхүүгийн 
зохицуулах хорооны эрх зүйн байдлын тухай хуульд заасан тусгай 
зөвшөөрөл эзэмшигчийн үйл ажиллагаанд тусгайлан шаардлага тавьж, 
хязгаарлалт хийнэ.

10.14.Эрсдэл бүхий нөхцөлд үүрэг гүйцэтгэж байгаа төрийн 
жинхэнэ болон үйлчилгээний албан хаагчид зориулсан түрээслээд өмчлөх 
хэлбэртэй орон сууцны өмчлөх болон түрээсийн төлбөрийн үлдэгдэл 
хэмжээг нэмэгдүүлэхгүйгээр түрээслэгчийн хүсэлтээр төлбөрийн хугацааг 
хойшлуулах.”

4/11 дүгээр зүйлийн 11.1.6 дахь заалт:

“11.1.6.коронавирусын халдвар авсан, халдвар авсан байж 
болзошгүй иргэний хувийн мэдээллийн нууцлалыг хамгаалах, иргэний 
хувийн болон гэр бүлийн нууцыг задруулахаас сэргийлэх, аливаа байдлаар 
ялгаварлан гадуурхагдах, нэр төрийг нь гутаан доромжлох нөхцөлд 
хүргэхгүй байх.”

5/11 дүгээр зүйлийн 11.3 дахь хэсэг:

“11.3.Иргэний байршил, хөдөлгөөнийг тэмдэглэх, бүртгэх зорилгоор 
ашиглаж буй аливаа программ болон техник хангамжийн өгөгдлийн санд 
цугларсан мэдээллийг зөвхөн цар тахалтай тэмцэх үйл ажиллагаанд 
ашиглах бөгөөд гуравдагч этгээдэд тараахыг хориглоно. Энэ үйл 
ажиллагааг харилцаа холбоо, мэдээллийн технологийн асуудал хариуцсан 
төрийн захиргааны байгууллага хэрэгжүүлж, хяналт тавина.”

6/11 дүгээр зүйлийн 11.7 дахь хэсэг:

“11.7.Энэ хуулийн 11.6-д заасан хяналт тавих үйл ажиллагаанд 
төрийн бусад байгууллагууд дэмжлэг үзүүлж хамтран ажиллана.”

7/111 дүгээр зүйл:

“111 дүгээр зүйл.Шударга өрсөлдөөн, хэрэглэгчийн төлөө  
     газраас авч хэрэгжүүлэх арга хэмжээ

111.1.Шударга өрсөлдөөн, хэрэглэгчийн төлөө газар энэ хуулийн 141 
дүгээр зүйлд заасны дагуу дараах эрхийг хэрэгжүүлнэ:

111.1.1.албан шаардлага хүргүүлж, биелэлтийг хангуулах;

111.1.2.энэ хуулийн 111.1.1-д заасан албан шаардлагыг 
биелүүлээгүй тохиолдолд Барьцаалан зээлдүүлэх газрын эрхлэх чиглэл, 
үйл ажиллаагааг бүртгэлээс хасуулахаар холбогдох байгууллагад санал 
гаргах.

111.2.Холбогдох байгууллага энэ хуулийн 111.1.2-т заасан Шударга 
өрсөлдөөн, хэрэглэгчийн төлөө газрын саналыг үндэслэн Барьцаалан 
зээлдүүлэх газрын эрхлэх чиглэл, үйл ажиллагааг бүртгэлээс хасна.” 

8/12 дугаар зүйлийн 12.1.4 дэх хэсэг:

“12.1.4.өөрийн болон гэр бүлийн гишүүдийн хувийн 
мэдээллийг хамгаалуулах;”  

9/12 дугаар зүйлийн 12.5, 12.6 дахь хэсэг:

“12.5.Гадаад улсад байгаа Монгол Улсын иргэн эх орондоо буцаж 
ирэх, улсын хилээр нэвтрэх /орох/ эрхийг баталгаатай эдэлнэ.

12.6.Цар тахлын халдвараар өвчилсөн, эдгэрсэн, халдвар авсан 
байж болзошгүй сэжигтэй хүн болон хавьталд орсон хүний нэр төр, 
алдар хүндийг гутаан доромжлох, тэдэнд сэтгэл санааны дарамт учруулж 
болзошгүй мэдээ, мэдээлэл тараахыг хориглоно.”

10/13 дугаар зүйлийн 13.2.10 дахь заалт:

“13.2.10.энэ хуулийн 7.1.1, 8.1.8-д заасан ажиллагааны 
хүрээнд хийгдэх үйл ажиллагаанд Засгийн газар, Улсын онцгой комиссоос 
гаргасан заавар, зөвлөмжийг баримтлах;”

11/13 дугаар зүйлийн 13.4 дэх хэсэг:

“13.4.Цар тахлын халдвараар өвчилсөн, эдгэрсэн, халдвар авсан 
байж болзошгүй сэжигтэй хүн болон хавьталд орсон хүний нэр төр, алдар 
хүндийг гутаан доромжлох, тэдэнд сэтгэл санааны дарамт учруулах мэдээ, 
мэдээлэл тараахыг хориглоно.”

12/141 дүгээр зүйл:

“141 дүгээр зүйл.Барьцаалан зээлдүүлэх газар болон Зээлдэгч  
                  хоорондын зээлийн гэрээний харилцааны 
                 хүрээнд авах арга хэмжээ

141.1.Барьцаалан зээлдүүлэх газар зээлдэгчтэй байгуулсан зээлийн 
гэрээний хүүгийн хэмжээг сарын 3 хувиас, алдангийн хэмжээг өдрийн 0.2 
хувиас хэтрүүлэхгүй тооцно.

141.2.Барьцаалан зээлдүүлэх газар зээлийн гэрээнд энэ хуулийн 
141.1-д заасны дагуу өөрчлөлт оруулах, зээлийн төлбөр, хүү төлөх 
хуваарийг шинэчлэн зээлдэгчид мэдэгдэх үүрэгтэй.

141.3.Барьцаалан зээлдүүлэх газар энэ хуулийн 141.1-д зааснаас 
бусад нэмэгдүүлсэн хүү, шимтгэл, хураамж тооцох болон барьцаа 
хөрөнгөөр үүргийн гүйцэтгэл хангах арга хэрэглэхийг хориглоно.

141.4.Зээлдэгч энэ хуулийн 141.1, 141.2-т заасны дагуу хөнгөлөлттэй 
зээлийн хүү, алданги төлөх эрхтэй бөгөөд бусад нэмэгдүүлсэн хүү, 
шимтгэл, хураамж төлөх үүргээс чөлөөлөгдөх, барьцаалан зээлдүүлэх 
газарт барьцаалсан хөрөнгөөрөө үүргийн гүйцэтгэлийг хангуулахгүй 
байхыг шаардах эрхтэй.

141.5.Зээлдэгч нь барьцаалан зээлдүүлэх газрыг энэ хуульд заасныг 
зөрчсөн гэж үзвэл Шударга өрсөлдөөн, хэрэглэгчийн төлөө газарт гомдол 
гаргана.

2 дугаар зүйл.Коронавируст халдвар /ковид-19/-ын цар тахлаас 
урьдчилан сэргийлэх, тэмцэх, нийгэм, эдийн засагт үзүүлэх сөрөг 
нөлөөллийг бууруулах тухай хуулийн 7 дугаар зүйлийн 7.1.8 дахь заалтын 
“төлбөрийг” гэсний өмнө “болон дотуур байрын” гэж, 9 дүгээр зүйлийн 9.11 
дэх хэсгийн “шийдвэр гүйцэтгэх” гэсний дараа “, хууль зүйн туслалцаа, 
өмгөөллийн үйлчилгээ үзүүлэх” гэж, 10 дугаар зүйлийн 10.1.2 дахь заалтын 
“зээл олгох” гэсний дараа “, банкны үнэт цаас худалдан авах” гэж, 11 дүгээр 
зүйлийн 11.1.4 дэх заалтын “хандахыг хориглосон” гэсний дараа “өөрийгөө 
өмгөөлөх, хууль зүйн туслалцаа авах” гэж, 12 дугаар зүйлийн 12.1.3 дахь 
заалтын “гэж үзвэл” гэсний дараа “Хүний эрхийн Үндэсний Комисс болон” 
гэж, 13 дугаар зүйлийн 13.2.1 дэх заалтын “сахин биелүүлэх” гэсний дараа 
“, мэдээлэл солилцох, хамтран ажиллах” гэж тус тус нэмсүгэй.

3 дугаар зүйл.Коронавируст халдвар /ковид-19/-ын цар тахлаас 
урьдчилан сэргийлэх, тэмцэх, нийгэм, эдийн засагт үзүүлэх сөрөг 
нөлөөллийг бууруулах тухай хуулийн дараах хэсэг, заалтыг доор 
дурдсанаар өөрчлөн найруулсугай:

1/8 дугаар зүйлийн 8.1.1 дэх заалт:

“8.1.1.гадаад улсаас нутаг буцах хүсэлт гаргасан Монгол 
Улсын иргэнийг үе шаттайгаар татан авах ажиллагааг шуурхай зохион 
байгуулах. Тусгай үүргийн нислэг цуцлагдсан тохиолдолд байр, хоол, 
зайлшгүй шаардлагатай бусад хэрэгцээг хангах мөнгөн тусламж үзүүлэх 
ажлыг зохион байгуулах.”

2/10 дугаар зүйлийн 10.4, 10.5 дахь хэсэг:

“10.4.Цар тахлын үед банкны хугацаагүй хадгаламж, харилцах 
дансанд хүү тооцохгүй, тусгай нөхцөлтэй хадгаламжид энгийн хадгаламжийн 
хүү тооцох бөгөөд Төлбөр тооцоог үндэсний мөнгөн тэмдэгтээр гүйцэтгэх 
тухай хуулийн 4.1-д заасны дагуу Монголбанкнаас зөвшөөрөл олгосон 
болон 4.4-т зааснаас бусад тохиолдолд иргэн, хуулийн этгээд хоорондын 
мөнгөн төлбөрийн үүрэг, гүйлгээг гадаад валютаар гүйцэтгэхийг хориглоно.

10.5.Эрсдэл бүхий нөхцөлд үүрэг гүйцэтгэж байгаа төрийн жинхэнэ 
болон үйлчилгээний албан хаагчид зориулсан түрээслэх, хөлслөх 
байдлаар өмчлөлд шилжих нөхцөлтэй зээлийн тусгай бүтээгдэхүүн гаргах 
буюу уг бүтээгдэхүүнийг санхүүжүүлэх зорилгоор хөлс, түрээсийн орлого, 
шаардах эрх зэрэг хөрөнгөөр баталгаажсан үнэт цаасыг нэрлэсэн үнээр 
худалдан авна.”

3/10 дугаар зүйлийн 10.7 дахь хэсэг:

“10.7.Төрөөс хэрэгжүүлж байгаа орон сууцны ипотекийн 
хөнгөлөлттэй хүүтэй зээлийн төлбөрийн үүргийн гүйцэтгэлийг зээлийн 
үндсэн болон хүүгийн төлбөрийн үлдэгдэл хэмжээг нэмэгдүүлэхгүйгээр 
энэ хуулийн 18.1-д заасан хугацаа хүртэл хойшлуулах, мөн хугацаагаар 
зээлийн гэрээний хугацааг сунгах асуудлыг Засгийн газартай хамтран 
хэрэгжүүлнэ.”

4 дүгээр зүйл.Коронавируст халдвар /ковид-19/-ын цар тахлаас 
урьдчилан сэргийлэх, тэмцэх, нийгэм, эдийн засагт үзүүлэх сөрөг 
нөлөөллийг бууруулах тухай  хуулийн 7 дугаар зүйлийн 7.1.20 дахь 
заалтын “хамгаалах байранд” гэснийг “хамгаалах байр, хамтарсан багийн 
үйл ажиллагаанд” гэж, 10 дугаар зүйлийн гарчгийн “болон арилжааны 
банкнаас” гэснийг “, Санхүүгийн зохицуулах хороо болон банк, санхүүгийн 
байгууллагаас” гэж, 11 дүгээр зүйлийн 11.2 дахь хэсгийн “урвуулан 
ашиглахыг” гэснийг “ашиглах, нийгмийн сүлжээ, хэвлэл мэдээллийн 
хэрэгслээр түгээхийг” гэж, мөн зүйлийн 11.3 дахь хэсгийн дугаарыг “11.4” 
гэж, 11.4 дэх хэсгийн дугаарыг “11.5” гэж, 11.5 дахь хэсгийн дугаарыг “11.6” 
гэж, 12 дугаар зүйлийн 12.1.2 дахь заалтын “үйлчилгээ” гэснийг “үйлчилгээг 
үнэ төлбөргүй” гэж, мөн зүйлийн 12.1.4 дэх заалтын дугаарыг “12.1.5” гэж, 
13 дугаар зүйлийн 13.2.10 дахь заалтын дугаарыг “13.2.11” гэж, 16 дугаар 
зүйлийн 16.1 дэх хэсгийн “авч болно” гэснийг “авч болох бөгөөд иргэн, 
аж ахуйн нэгж, байгууллагын өдөр тутмын нэн шаардлагатай хэрэгцээг 
хангахад ашиглагддаг эд хөрөнгө, барилга байгууламжийг дайчлахгүй” гэж, 
17 дугаар зүйлийн 17.2 дахь хэсгийн “хуульд” гэснийг “хууль, Захиргааны 
ерөнхий хуульд” гэж тус тус өөрчилсүгэй.

5 дугаар зүйл.Энэ хуулийг 2021 оны 01 дүгээр сарын 29-ний өдрөөс 
эхлэн дагаж мөрдөнө.

МОНГОЛ УЛСЫН 
ИХ ХУРЛЫН ДАРГА   Г.ЗАНДАНШАТАР

2021 оны 01 дүгээр        Улаанбаатар
сарын 29-ний өдөр                                                                               хот

КОРОНАВИРУСТ ХАЛДВАР /КОВИД-19/-ЫН ЦАР ТАХЛААС 
УРЬДЧИЛАН СЭРГИЙЛЭХ, ТЭМЦЭХ, НИЙГЭМ, ЭДИЙН ЗАСАГТ 

ҮЗҮҮЛЭХ СӨРӨГ НӨЛӨӨЛЛИЙГ БУУРУУЛАХ ТУХАЙ
 ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ 

ХУУЛИЙГ ДАГАЖ МӨРДӨХ ЖУРМЫН ТУХАЙ

 1 дүгээр зүйл.2021 оны 01 дүгээр сарын 29-ний өдөр 
баталсан Коронавируст халдвар /ковид-19/-ын цар тахлаас урьдчилан 
сэргийлэх, тэмцэх, нийгэм, эдийн засагт үзүүлэх сөрөг нөлөөллийг 
бууруулах тухай хуульд нэмэлт, өөрчлөлт оруулах тухай хуулийн 141 дүгээр 
зүйлийн 141.1 дэх хэсэгт заасан хүү, алдангийн хэмжээ нь барьцаалан 
зээлдүүлэх газар болон зээлдэгч хооронд байгуулсан зээлийн гэрээний 
2020 оны 12 дугаар сарын 22-ны өдрөөс 2021 оны 6 дугаар сарын 30-ны 
өдрийг хүртэлх хугацаанд хамаарна.

2 дугаар зүйл.2021 оны 01 дүгээр сарын 29-ний өдөр баталсан 
Коронавируст халдвар /ковид-19/-ын цар тахлаас урьдчилан 
сэргийлэх, тэмцэх, нийгэм, эдийн засагт үзүүлэх сөрөг нөлөөллийг 
бууруулах тухай хуульд нэмэлт, өөрчлөлт оруулах тухай хуулийн 141 

дүгээр зүйлийн 141.2 дахь хэсэг нь 2020 оны 12 дугаар сарын 22-ны өдрийн 
байдлаар хүчин төгөлдөр үйлчилж байгаа 2020 оны 11 дүгээр сарын 12-ны 
өдрөөс хойш байгуулсан барьцаалан зээлдүүлэх газар болон зээлдэгчийн 
зээлийн гэрээнд хамаарах бөгөөд 2021 оны 6 дугаар сарын 30-ны өдрийг 
хүртэлx хугацаанд үйлчилнэ. 

3 дугаар зүйл.2021 оны 01 дүгээр сарын 29-ний өдөр баталсан 
Коронавируст халдвар /ковид-19/-ын цар тахлаас урьдчилан 
сэргийлэх, тэмцэх, нийгэм, эдийн засагт үзүүлэх сөрөг нөлөөллийг 
бууруулах тухай хуульд нэмэлт, өөрчлөлт оруулах тухай хуулийн 141 

дүгээр зүйлийг 2020 оны 12 дугаар сарын 22-ны өдрөөс өмнө барьцаалан 
зээлдүүлэх газарт төлж барагдуулсан зээлийн гэрээний үлдэгдэл төлбөр, 
хүү, алданги, бусад шимтгэл хураамжийн харилцаанд буцаан хэрэглэхгүй.

4 дүгээр зүйл.Энэ хуулийг Коронавируст халдвар /ковид-19/-
ын цар тахлаас урьдчилан сэргийлэх, тэмцэх, нийгэм, эдийн засагт 
үзүүлэх сөрөг нөлөөллийг бууруулах тухай хуульд нэмэлт, өөрчлөлт 
оруулах тухай хууль хүчин төгөлдөр болсон өдрөөс эхлэн дагаж мөрдөнө.

МОНГОЛ УЛСЫН 
ИХ ХУРЛЫН ДАРГА   Г.ЗАНДАНШАТАР

МОНГОЛ УЛСЫН ХУУЛЬ

МОНГОЛ УЛСЫН ХУУЛЬ
2021 оны 01 дүгээр        Улаанбаатар
сарын 29-ний өдөр                                                                               хот

БАНКНЫ ТУХАЙ ХУУЛЬД НЭМЭЛТ, 
ӨӨРЧЛӨЛТ ОРУУЛАХ ТУХАЙ 

1 дүгээр зүйл.Банкны тухай хуулийн дараах зүйлд доор дурдсан 
агуулгатай хэсэг, заалт нэмсүгэй:

  1/3 дугаар зүйлийн 3.1.20 дахь заалт:

  “3.1.20.“банкны системд нөлөө бүхий банк” гэж банкны 
хөрөнгө, өр төлбөрийн хэмжээ, төлбөрийн систем дэх гүйлгээний нийт 
дүнд эзлэх хувь, банкны үндсэн үйл ажиллагаа, санхүүгийн тогтолцоо дахь 
хамаарал зэрэг шалгуурыг нэгэн зэрэг баримтлан банкны тогтолцоонд 
нөлөөтэй гэж Монголбанкнаас тогтоосон банкийг.”

  2/4 дүгээр зүйлийн 4.2 дахь хэсэг: 

 “4.2.Банкны системд нөлөө бүхий банк нь нээлттэй хувьцаат 
компани, бусад банк нь хувьцаат компанийн хэлбэртэй байна.”

  3/27 дугаар зүйлийн 27.5 дахь хэсэг:

 “27.5.Монголбанк доор дурдсан нөхцөл байдлын аль нэг нь 
бүрдсэн тохиолдолд банк төлбөрийн чадваргүй болсон, эсхүл төлбөрийн 
чадваргүй болох гарцаагүй нөхцөл байдал үүссэнд тооцно:

  27.5.1.банк хадгаламж эзэмшигч, харилцагч, бусад 
үүргийн гүйцэтгэлийг шаардах эрх бүхий этгээдийн мөнгөн хөрөнгийг 
тэдний анхны шаардлагаар гарган өгч чадахгүй болсон, эсхүл гаргаж өгөх 
боломжгүй нь хяналт шалгалтаар тогтоогдсон;

  27.5.2.зохистой харьцааны шалгуур үзүүлэлтийг 
хангаагүйгээс цаашид үйл ажиллагаа явуулах боломжгүй болсон;

  27.5.3.банкны пассив нь активаасаа хэтэрсэн, эсхүл 
ердийн боломжит хугацаанд хэтрэх нь хяналт шалгалтаар тогтоогдсон.”

  4/34 дүгээр зүйлийн 34.4 дэх хэсэг:

 “34.4.Банкны эрх бүхий албан тушаалтан Компанийн тухай 
хуулийн 84, 85 дугаар зүйлд заасан хариуцлагыг хүлээнэ.”

  5/38 дугаар зүйлийн 38.5 дахь хэсэг:

 “38.5.Банк холбогдох хууль тогтоомжид заасны дагуу Санхүүгийн 
зохицуулах хороо, үнэт цаасны арилжаа эрхлэх байгууллагаас тогтоосон 
мэдээллийг нийтэд мэдээлнэ.”

  6/43 дугаар зүйлийн 43.2.13 дахь заалт:

  “43.2.13.шаардлагатай тохиолдолд мэргэшсэн бусад 
этгээдтэй хамтран банкинд шалгалт хийх.”

  7/48 дугаар зүйлийн 48.1.17 дахь заалт:

  “48.1.17.энэ хуулийн 27 дугаар зүйлд заасан үндэслэлээр 
банк байгуулах тусгай зөвшөөрлийг хүчингүй болгох.”

  8/52 дугаар зүйлийн 52.1.3 дахь заалт:

  “52.1.3.шаардлагатай тохиолдолд банкны хувьцаа 
эзэмшигчийн саналын эрхийг түдгэлзүүлэх.”

  9/52 дугаар зүйлийн 52.2.8, 52.2.9 дэх заалт:

 “52.2.8.хувь нийлүүлсэн хөрөнгийн бүтэц, хэмжээг өөрчлөх;
  52.2.9.хуульд нийцсэн бусад.”

 2 дугаар зүйл.Банкны тухай хуулийн 4 дүгээр зүйлийн гарчгийн 
“төрөл” гэсний дараа “, хэлбэр” гэж, 6 дугаар зүйлийн 6.1.12 дахь заалтын 
“хууль тогтоомжоор хориглоогүй” гэсний өмнө “энэ хуульд заасан үйл 
ажиллагааг эрхлэхэд зайлшгүй шаардлагатай,” гэж, 16 дугаар зүйлийн 
16.1.2 дахь заалтын “өөрийн хөрөнгийн хүрэлцээ” гэсний өмнө “хувь 
нийлүүлсэн хөрөнгийн хэмжээ,” гэж, “зээл төлөгдөхөд” гэсний өмнө “активын 
эрсдэл,” гэж, “гадаад валютын” гэсний өмнө “эх үүсвэрийн төвлөрөл,” гэж, 
17 дугаар зүйлийн 17.8 дахь хэсгийн “хувьцаа эзэмшигчид” гэсний өмнө 
“нөлөө бүхий” гэж, 20 дугаар зүйлийн 20.4 дэх хэсгийн “зөвшөөрөл олгох” 
гэсний дараа “, банкны хувьцаа эзэмших хязгаарлалтыг тооцох, тогтоох” 
гэж, 32 дугаар зүйлийн 32.1.2 дахь заалтын “гэмт хэрэгт” гэсний өмнө 
“эдийн засаг, өмчлөх эрх, олон нийтийн аюулгүй байдал, ашиг сонирхол, 
авлига, үндэсний болон хүн төрөлхтний аюулгүй байдал, энх тайвны эсрэг” 
гэж, 33 дугаар зүйлийн 33.3.3 дахь заалтын “таван жилийн хугацаанд” 
гэсний дараа “төлөөлөн удирдах зөвлөлийн хараат бус гишүүнээс бусад” 
гэж, 35 дугаар зүйлийн 35.2 дахь хэсгийн “төлбөрийн чадвар,” гэсний 
дараа “банкны систем дэх нөлөө,” гэж, мөн зүйлийн 35.4 дэх хэсгийн “зээл 
төлөгдөхөд” гэсний өмнө “активын эрсдэл,” гэж, 53 дугаар зүйлийн 53.1 

дэх хэсгийн “журмын дагуу” гэсний дараа “банкны системд нөлөө бүхий” 
гэж, 68 дугаар зүйлийн 68.2 дахь хэсгийн “банкийг” гэсний дараа “албадан” 
гэж,  69 дүгээр зүйлийн 69.1.4 дэх заалтын “зээл авах” гэсний өмнө “банкны 
хөрөнгө нь үйл ажиллагааны зардлыг гаргахад хүрэлцэхгүй тохиолдолд” 
гэж тус тус нэмсүгэй.

 3 дугаар зүйл.Банкны тухай хуулийн дараах зүйл, хэсэг, заалтыг 
доор дурдсанаар өөрчлөн найруулсугай:

  1/3 дугаар зүйлийн 3.1.12 дахь заалт:

  “3.1.12.“банкны нөлөө бүхий хувьцаа эзэмшигч” гэж 
банкны хувьцааны тав ба түүнээс дээш хувийг дангаар болон холбогдох 
этгээдийн хамт эзэмшиж байгаа этгээд, тэдгээрийн эцсийн өмчлөгч хүн, 
эсхүл банкны бодлого, шийдвэр болон удирдлагад нөлөөлөхүйц хувьцаа 
эзэмшигч, түүний эцсийн өмчлөгч хүнийг;”

  2/3 дугаар зүйлийн 3.1.16 дахь заалт:

  “3.1.16.“банкны нөхцөлт удирдлага” гэж Монголбанкны 
хяналт шалгалтаар банкны зохистой засаглал алдагдсан, эсхүл банк 
богино хугацаанд хэвийн үйл ажиллагаа явуулах боломжгүй болсон, эсхүл 
банкны удирдлагыг хэрэгжүүлж байгаа этгээд, албан тушаалтан хуулийг 
ноцтой зөрчсөн нь банкны үйл ажиллагааг алдагдуулах нөхцөл үүсгэсэн, 
эсхүл банк их хэмжээний алдагдал хүлээх эрсдэл нэмэгдсэн, төлбөрийн 
чадвар муудаж байгаа нь тогтоогдсон бол тухайн банкны хэвийн үйл 
ажиллагааг хангах, санхүүгийн байдлыг нь сайжруулах зорилгоор банкны 
удирдлага, зохион байгуулалт, санхүү, үйл ажиллагаатай нь холбогдуулан 
хуульд заасны дагуу Монголбанкнаас авч хэрэгжүүлэх цогц арга хэмжээг;”

  3/27 дугаар зүйлийн 27.1.2 дахь заалт:

  “27.1.2.энэ хуульд өөрөөр заагаагүй бол банк төлбөрийн 
чадваргүй болсон, эсхүл төлбөрийн чадваргүй болох гарцаагүй нөхцөл 
байдал үүссэн тухай Монголбанкны шийдвэр гарсан, эсхүл хувь нийлүүлсэн 
хөрөнгийн доод хэмжээний шаардлагыг биелүүлээгүй бол;”

  4/30 дугаар зүйлийн 30.3 дахь хэсэг:

 “30.3.банкны нөхцөлт удирдлага хэрэгжүүлсэн тохиолдолд 
хувьцаа эзэмшигчийн эрхээс үл хамааран бүрэн эрхт төлөөлөгчийн 
оролцоо, шийдвэрээр хурал, хурлын шийдвэр хүчин төгөлдөр болно.”

  5/31 дүгээр зүйлийн 31.2 дахь хэсэг:

 “31.2.Банкны төлөөлөн удирдах зөвлөл ес ба түүнээс дээш 
гишүүнтэй байна.”

  6/33 дугаар зүйлийн 33.1 дэх хэсэг:
 
 “33.1.Банкны төлөөлөн удирдах зөвлөлийн нийт гишүүний гуравны 

нэгээс доошгүй хувь нь хараат бус гишүүн байна.”

  7/36 дугаар зүйл:

 “36 дугаар зүйл.Банкны хувьцааг эзэмших зөвшөөрөл олгох     
    
 36.1.Аливаа этгээд дангаар болон холбогдох этгээдийн хамт 

эзэмших банкны хувьцаа, хувьцаанд хамаарах үнэт цаасны хэмжээ тухайн 
банкны нийт гаргасан хувьцааны 20 хувиас хэтрэхгүй байна.

 36.2.Энэ хуулийн 36.1 дэх хэсэгт заасан хязгаарлалт нь дараах 
тохиолдолд хамаарахгүй:

  36.2.1.энэ хуулийн 58 дугаар зүйлд заасны дагуу 
байгуулсан тусгай зориулалтын банк;

  36.2.2.Банкны салбарын тогтвортой байдлыг хангах 
тухай хуульд заасны дагуу төрөөс дахин хөрөнгөжүүлсэн банкны төрийн 
эзэмшлийн хувьд.

 36.3.Банк шинээр хувьцаа болон хувьцаанд хамаарах үнэт цаас 
гаргах, хувь нийлүүлсэн хөрөнгийн хэмжээ, бүтцэд өөрчлөлт оруулах, 
аливаа этгээд нөлөө бүхий хувьцаа эзэмшигч болоход Монголбанкнаас 
тухай бүр зөвшөөрөл авах бөгөөд нөлөө бүхий хувьцаа эзэмшигчийн 
хувьцааны хэмжээ, бүтцэд өөрчлөлт оруулахад Монголбанкнаас тогтоосон 
шалгуурыг үндэслэн мэдэгдэх, зөвшөөрөл авахтай холбоотой харилцааг 
энэ хуулийн 36.11-д заасан журмаар зохицуулна.

 36.4.Энэ хуулийн 36.3-т заасан зөвшөөрлийг авахдаа банк 
хувь нийлүүлэх хөрөнгийн гарал үүсэл, тухайн этгээд нь хууль, журмын 
шаардлагыг хангасан эсэхийг баримтаар нотлох үүрэгтэй бөгөөд уг 
шаардлагыг хувьцаа эзэмших хугацаандаа тогтмол хангана.

 36.5.Энэ хуулийн 36.4-т заасан баримт нь үнэн зөв, бодит байдалд 
нийцсэн байх шаардлагатай бөгөөд энэ шаардлагыг хангаагүй тохиолдолд 
энэ хуулийн 27.1.5-д заасан үндэслэл үүснэ.

 36.6.Монголбанк банкны нөлөө бүхий хувьцаа эзэмшигчийн 
хувьцааны хэмжээ, бүтцэд өөрчлөлт орох, хувьцаа, хувьцаанд хамаарах 
үнэт цаас нэмж гаргах зөвшөөрөл хүссэн өргөдлийг хүлээн авч, энэ 
хуульд заасан шаардлага, шалгуурыг хангасан баримт бичиг бүрэн гүйцэд 
бүрдсэнээс хойш 60 хоногийн дотор зөвшөөрөл олгох эсэх тухай шийдвэр 
гаргаж энэ талаар банкинд мэдэгдэнэ.

 36.7.Нөлөө бүхий хувьцаа эзэмшигч болох, нөлөө бүхий хувьцаа 
эзэмшигчийн хувьцааны хэмжээ, бүтцэд өөрчлөлт оруулахыг Монголбанк 
зөвшөөрөөгүй, эсхүл энэ хуульд заасан шаардлага, шалгуурыг хангаагүй 
бол тухайн хувьцаа нь саналын эрхгүй, ногдол ашиг авах эрхгүй байна.

 36.8.Энэ хуулийн 36.7-д заасны дагуу зөвшөөрөл аваагүй хувьцаа, 
хувьцаанд хамаарах үнэт цаасны хэмжээг Монголбанк банкны өөрийн 
хөрөнгөөс хасаж тооцох бөгөөд хувьцаа эзэмшигч нь хувьцааг сүүлд 
авсан дарааллаар 30 хоногт багтаан хуульд заасан хязгаарлалтад хүрэх 
хэмжээнд худалдах, шилжүүлэх үүрэгтэй.

 36.9.Энэ зүйл нь энэ хуулийн 19, 20 дугаар зүйлд заасан банк 
байгуулах, банкны хувьцаа, хувьцаанд хамаарах үнэт цаас эзэмших иргэн, 
хуулийн этгээд, тэдгээрийн холбогдох этгээдэд нэгэн адил хамаарна.

 36.10.Үнэт цаасны өмчлөх эрхийн бүртгэл, хадгаламжийн үйл 
ажиллагаа эрхлэх байгууллага нь банкны хувьцаа эзэмшигчийн бүртгэлийн 
талаарх дэлгэрэнгүй мэдээг Монголбанкинд ирүүлнэ.  

 36.11.Банкны хувь нийлүүлсэн хөрөнгийн хэмжээ, бүтцэд 
өөрчлөлт оруулах, шинээр хувьцаа, хувьцаанд хамаарах үнэт цаас гаргах, 
хувьцаагаа нийтэд санал болгох, банкны хувьцааг худалдах, шилжүүлэх, 
үүнтэй төстэй бусад хэлцэл хийх болон аливаа этгээд банкны нөлөө бүхий 
хувьцаа эзэмшигч болох, нөлөө бүхий хувьцаа эзэмшигчийн хувьцааны 
хэмжээ, бүтцэд өөрчлөлт оруулахад энэ хуулийн 36.3-т заасны дагуу 
тогтоосон шалгуурыг үндэслэн Монголбанкинд мэдэгдэх, зөвшөөрөл авах 
журмыг Монголбанк Санхүүгийн зохицуулах хороотой хамтран батална.

 36.12.Банкны хувьцаа эзэмшигч нь хувьцаа, хувьцаанд хамаарах 
үнэт цаасыг барьцаалах, Монголбанкны зөвшөөрөлгүйгээр банкинд буцаан 
худалдахыг хориглоно.

 36.13.Иргэн, хуулийн этгээд бусдын нэрийг ашиглан банкны 
хувьцааг шууд бус хэлбэрээр эзэмшихийг хориглоно.

 36.14.Энэ хуулийн 22 дугаар зүйлд заасны дагуу байгуулагдсан 
банкны хувьцааг Монголбанк зөвшөөрснөөс бусад этгээдэд худалдахыг 
хориглоно.

 36.15.Банкны нөлөө бүхий хувьцаа эзэмшигч, түүний холбогдох 
этгээд өөр банкны нөлөө бүхий хувьцаа эзэмшигч байхыг хориглоно.

 36.16.Банкны гаргасан хувьцааг худалдан авах хөрөнгө нь мөнгөн 
хөрөнгө байх бөгөөд энэ хуульд заасны дагуу өр төлбөр, хоёрдогч өглөг, 
хувьцаанд хамаарах бусад үнэт цаасыг хувьцаанд хөрвүүлэхэд энэ 
шаардлага хамаарахгүй.

 36.17.Банк нь нөлөө бүхий хувьцаа эзэмшигчийн хувьцааны 
эцсийн өмчлөгчийг тодорхойлсон мэдээлэл, холбогдох баримт бичгийг 
Монголбанкинд ирүүлэх бөгөөд эцсийн өмчлөгч өөрчлөгдөх бүрд уг 
мэдээллийг шинэчилж ирүүлнэ.

 36.18.Монголбанк банкны хувьцааны эцсийн өмчлөгчийн 
мэдээллийг шалгасны үндсэн дээр энэ хуулийн 36.3-т зааснаар зөвшөөрөл 
авах этгээдийг тогтоож банкинд мэдэгдэнэ.

 36.19.Банкны нөлөө бүхий хувьцаа эзэмшигч дараах шалгуурыг 
хангасан байна:

  36.19.1.тухайн этгээд нь дампуурлын хэргийн хариуцагч, 
эсхүл хариуцагч хуулийн этгээдийн эрх бүхий албан тушаалтан бус байх;

  36.19.2.эдийн засаг, өмчлөх эрх, олон нийтийн аюулгүй 
байдал, ашиг сонирхол, авлига, үндэсний болон хүн төрөлхтний аюулгүй 
байдал, энх тайвны эсрэг гэмт хэрэг үйлдэж байгаагүй;

  36.19.3.санхүүгийн чадавхтай байх;

  36.19.4.нөлөө бүхий хувьцаа эзэмшигч нь хуулийн этгээд 
бол тухайн банкны нэгдэл нь Монголбанкнаас хяналт шалгалт хийх боломж 
бүхий бүтэцтэй байх;

  36.19.5.тухайн хувьцааны эцсийн өмчлөгчийг нотолсон 
байх;

  36.19.6.өөрөө, эцсийн өмчлөгч нь төрийн өндөр албан 
тушаалтан бус байх.”

  8/43 дугаар зүйлийн 43.2.1 дэх заалт:
 
  “43.2.1.банкны өөрийн хөрөнгийн шаардлагыг тогтоож, 

хангуулах;”

  9/48 дугаар зүйлийн 48.1.8 дахь заалт:

  “48.1.8.банкны актив, өр төлбөрийн хэмжээ, өөрчлөлтийг 
хязгаарлах, эсхүл активыг төрөлжүүлэхийг даалгах;”

  10/54 дүгээр зүйлийн 54.3 дахь хэсэг:

 “54.3.Банкны бүтцийн өөрчлөлтийн арга хэмжээг хэрэгжүүлэхдээ 
Монголбанк банк байгуулах тусгай зөвшөөрлийг хүчингүй болгохгүй.”

  11/69 дүгээр зүйлийн 69.1.13 дахь заалт:

  “69.1.13.банкны актив, пассивын үнэлгээг хараат бус, 
хөндлөнгийн, мэргэжлийн этгээдээр зохих стандарт, шаардлагын дагуу 
хийлгэх;”

  12/73 дугаар зүйл:

 “73 дугаар зүйл.Төлбөр барагдуулах дараалал

 73.1.Төлбөрийн нэхэмжлэлийн шаардлагыг банкны эрх хүлээн 
авагч банкны хөрөнгийг худалдан борлуулсан, захиран зарцуулсан, 
төлөгдсөн орлогоос хангахад дараах дарааллыг баримтална:

  73.1.1.бусдын амь нас, эрүүл мэндэд учруулсан гэм 
хорыг арилгуулах тухай шүүхийн шийдвэрийг үндэслэн тухайн банкнаас 
гаргуулж байсан төлбөр;

  73.1.2.банкны эрх бүхий албан тушаалтнаас бусад 
ажилтны хуульд заасан хөдөлмөрийн хөлсний доод хэмжээг тав дахин 
нэмэгдүүлснээс хэтрэхгүй цалин хөлс;

  73.1.3.банкны эрх хүлээн авагчийн үйл ажиллагааны 
зардал;

  73.1.4.иргэний Банкин дахь мөнгөн хадгаламжийн 
даатгалын тухай хуульд заасан нөхөн төлбөр төлөх даатгагдсан 
хадгаламжаас бусад мөнгөн хадгаламжийн төлбөр;

  73.1.5.иргэний Банкин дахь мөнгөн хадгаламжийн 
даатгалын тухай хуульд заасан нөхөн төлбөр төлөх даатгагдсан 
хадгаламжаас бусад харилцах дансны төлбөр;

  73.1.6.хуулийн этгээдийн Банкин дахь мөнгөн 
хадгаламжийн даатгалын тухай хуульд заасан нөхөн төлбөр төлөх 
даатгагдсан хадгаламжаас бусад мөнгөн хадгаламжийн төлбөр;

  73.1.7.хуулийн этгээдийн Банкин дахь мөнгөн 
хадгаламжийн даатгалын тухай хуульд заасан нөхөн төлбөр төлөх 
даатгагдсан  хадгаламжаас бусад харилцах дансны төлбөр;

  73.1.8.Банкин дахь мөнгөн хадгаламжийн даатгалын тухай 
хуульд заасны дагуу даатгагдсан хадгаламж эзэмшигчийн шаардах эрхийг 
шилжүүлэн авсан Хадгаламжийн даатгалын корпорацийн шаардлага;

  73.1.9.Банкин дахь мөнгөн хадгаламжийн даатгалын 
тухай хуулийн 7.2.1, 7.2.2, 7.2.3-т заасан хадгаламжийн даатгалд 
хамаарахгүй хадгаламжийн төлбөр;

  73.1.10.Засгийн газарт төлөх өр төлбөр, албан татвар;
  73.1.11.Хадгаламжийн даатгалын сангийн хөрөнгө;
  73.1.12.Монголбанкны шаардах эрх бүхий төлбөрийн 

шаардлага;

  73.1.13.Банкин дахь мөнгөн хадгаламжийн даатгалын 
тухай хуулийн 7.2.4, 7.2.5, 7.2.6-д заасан хадгаламжийн даатгалд 
хамаарахгүй хадгаламжийн төлбөр;

  73.1.14.зээл, өрийн хэрэгслийн гэрээнд банкны бусад өр 
төлбөр, хоёрдогч өглөгийн дарааллаас өмнө байхаар заасан зээл, түүнтэй 
адилтгах өр төлбөр;

  73.1.15.бусад өр төлбөр;
  73.1.16.хоёрдогч өглөг.

 73.2.Банкны эрх хүлээн авагч нь төлбөр барагдуулахдаа гэрээний 
дагуу тухайн банкны өрийг түүнд ногдох актив хөрөнгийн хамт бүхэлд 
нь буюу хэсэгчлэн энэ хуулийн 73.1-д заасан дарааллын дагуу бусдад 
шилжүүлж болно.

 73.3.Банкны хөрөнгийг худалдан борлуулсан орлого нь 
нэхэмжлэлийн шаардлагыг хангахад хүрэлцэхгүй бол дарааллын эхний 
төлбөрийг бүрэн барагдуулсны дараа түүний дараагийн нэхэмжлэлийн  
шаардлагыг хангана.

 73.4.Нэг дараалалд орсон хэд хэдэн төлбөрийг нэгэн зэрэг 
барагдуулах боломжгүй бол тухайн төлбөр бүрийн хэмжээнд хувь 
тэнцүүлэх замаар нэхэмжлэлийн шаардлагыг хангана.

 73.5.Энэ хуулийн 73.1-д заасан төлбөрийг бүрэн барагдуулсны 
дараа үлдэх хөрөнгийг тухайн банкны хувьцаа эзэмшигчдэд тэдгээрийн 
эрхийн дагуу хуваарилна.”

4 дүгээр зүйл.Банкны тухай хуулийн 3 дугаар зүйлийн 3.1.17 
дахь заалтын “этгээдийг” гэснийг “хүнийг” гэж, 16 дугаар зүйлийн 16.1.2 
дахь заалтын “журмын” гэснийг “журам, шийдвэрийн” гэж, 24 дүгээр 
зүйлийн 24.1.5 дахь заалтын “этгээд” гэснийг “20 хүртэл тооны хувьцаа 
эзэмшигч” гэж, 31 дүгээр зүйлийн 31.3.2 дахь заалтын “Ерөнхийлөгчтэй 
зөвшилцөн” гэснийг “зөвшөөрснөөр” гэж, мөн зүйлийн 31.4.2 дахь заалтын 
“банкны эрх ашгийг” гэснийг “банк, банкны харилцагчийн эрх ашгийг” гэж, 
41 дүгээр зүйлийн 41.3 дахь хэсгийн “хувьцаат компани болох банкны 
хувьд” гэснийг “банк” гэж, 47 дугаар зүйлийн 47.7 дахь хэсгийн “батлуулах” 
гэснийг “батлах” гэж, 52 дугаар зүйлийн 52.2.2 дахь заалтын “бүрмөсөн” 
гэснийг “бүхэлд нь” гэж, 54 дүгээр зүйлийн 54.1 дэх хэсгийн “үндэслэлээр” 
гэснийг “үндэслэлийн аль нэг нь бүрдсэн тохиолдолд” гэж, мөн зүйлийн 
54.4 дэх хэсгийн “Сангийн яаманд” гэснийг “Санхүүгийн тогтвортой 
байдлын зөвлөлийн гишүүдэд” гэж, 56 дугаар зүйлийн 56.7 дахь хэсгийн 
“хийлгэнэ” гэснийг “хийлгэж болно” гэж, 63 дугаар зүйлийн 63.1 дэх хэсгийн 
“хураамжаас” гэснийг “хураамж, бусад хөрөнгө оруулалтаас” гэж, 75 дугаар 
зүйлийн 75.1 дэх хэсгийн “Монголбанкны” гэснийг “Монголбанк, эрх бүхий 
бусад этгээдийн” гэж, “гомдол” гэснийг “нэхэмжлэл” гэж, мөн зүйлийн 75.2 
дахь хэсгийн “Гомдол” гэснийг “Нэхэмжлэл” гэж тус тус өөрчилсүгэй.

5 дугаар зүйл.Банкны тухай хуулийн 4 дүгээр зүйлийн 4.1 дэх 
хэсгийн “үүсгэн байгуулагдсан хэлбэрээр хязгаарлагдмал хариуцлагатай, 
хувьцаат;” гэснийг, 16 дугаар зүйлийн 16.1.4 дэх заалтын “харилцах” гэснийг, 
29 дүгээр зүйлийн 29.1 дэх хэсгийн “нэг хувьцаа эзэмшигчтэй банкны хувьд 
хувьцаа эзэмшигчдийн хурлын бүрэн эрхийг хувьцаа эзэмшигч өөрөө,” 
гэснийг, 43 дугаар зүйлийн 43.2 дахь хэсгийн “арга хэмжээ авахыг банкнаас 
шаардах” гэснийг, 52 дугаар зүйлийн 52.1.2 дахь заалтын “, сайжруулах” 
гэснийг тус тус хассугай.

6 дугаар зүйл.Банкны тухай хуулийн 19 дүгээр зүйлийн 19.1.5 дахь 
заалтыг, 361 дүгээр зүйлийг, 54 дүгээр зүйлийн 54.1.3 дахь заалтыг тус тус 
хүчингүй болсонд тооцсугай.

7 дугаар зүйл.Энэ хуулийг 2021 оны 02 дугаар сарын 25-ны өдрөөс 
эхлэн дагаж мөрдөнө.

МОНГОЛ УЛСЫН 
ИХ ХУРЛЫН ДАРГА   Г.ЗАНДАНШАТАР

МОНГОЛ УЛСЫН ХУУЛЬ
2021 оны 01 дүгээр        Улаанбаатар
сарын 29-ний өдөр                                                                               хот

БАНКНЫ ТУХАЙ ХУУЛЬД НЭМЭЛТ, ӨӨРЧЛӨЛТ 
ОРУУЛАХ ТУХАЙ ХУУЛИЙГ ДАГАЖ МӨРДӨХ 

ЖУРМЫН ТУХАЙ

1 дүгээр зүйл.Банк Банкны тухай хуулийн 4.2 болон 36.1-д заасан 
шаардлагыг хэрэгжүүлэх хугацаа, үнэт цаасаа нийтэд нээлттэй болон 
хаалттай хүрээнд санал болгох төлөвлөгөө, хувьцааны үнийн төсөөлөл, 
боломжит хөрөнгө оруулагчдын тандан судалгаа зэргийг тусгасан 
төлөвлөгөөг баталж 2021 оны 07 дугаар сарын 01-ний өдөрт багтаан 
Монголбанк, Санхүүгийн зохицуулах хороонд ирүүлнэ.

2 дугаар зүйл.Банкнаас ирүүлсэн төлөвлөгөө нь хэрэгжих боломж 
хязгаарлагдмал, үндэслэлгүй, энэ хуулийн 3 дугаар зүйлд заасан журмын 
шаардлага хангаагүй бол Санхүүгийн зохицуулах хорооны саналыг 
үндэслэн Монголбанк шаардсанаар банк төлөвлөгөөг өөрчилнө.

3 дугаар зүйл.Банкийг нээлттэй хувьцаат компани хэлбэртэйгээр 
өөрчлөн байгуулах, банкны хувь нийлүүлсэн хөрөнгийн бүтэц, хэмжээг энэ 
хуульд нийцүүлэн өөрчлөх, энэ хуулийн 1 дүгээр зүйлд заасан төлөвлөгөөг 
боловсруулах, хэрэгжүүлэх, тайлагнах хянах түр журмыг Монголбанк, 
Санхүүгийн зохицуулах хороо хамтран батална.

4 дүгээр зүйл.Энэ хууль хүчин төгөлдөр болохоос өмнө 
байгуулагдсан банк 2022 оны 6 дугаар сарын 30-ны өдрийн дотор холбогдох 
хуулийн дагуу компанийн хэлбэрээ өөрчилсөн байна.

5 дугаар зүйл.Энэ хууль хүчин төгөлдөр болохоос өмнө 
байгуулагдсан банк Банкны тухай хуулийн 36.1-д заасан шаардлагыг 2023 
оны 12 дугаар сарын 31-ний өдрийн дотор хангасан байна.

6 дугаар зүйл.Монголбанк энэ хуульд заасан шаардлагыг 
биелүүлээгүй банкинд энэ зүйлд заасан арга хэмжээг авахдаа тухайн 
зөрчил, дутагдал, үүссэн нөхцөл байдал, шаардлагад тохирсон арга 
хэмжээг авах зарчмыг баримтална.

6.1.Монголбанк энэ хуульд заасан шаардлагыг хангаагүй банкинд 
дараах арга хэмжээг авна:

 6.1.1.Банкны тухай хуулийн 48 дугаар зүйлд заасан 
урьдчилан сэргийлэх арга хэмжээг;

 6.1.2.Банкны тухай хуулийн 49 дүгээр зүйлд заасан 
нөхцөлт удирдлагын арга хэмжээг;

6.1.3.энэ хуулийн 5 дугаар зүйлд заасан хугацаанд 
Банкны тухай хуулийн 36.1-д заасан шаардлагыг хангаагүй хэсэгт хамаарах 
хувьцаа, хувьцаанд хамаарах хэсгийг өөрийн хөрөнгөөс хасаж тооцох;

6.1.4.хууль тогтоомжид заасан бусад арга хэмжээ.

6.2.Монголбанк энэ хуулийн 5 дугаар зүйлд заасан шаардлагыг 
хангаагүй банкны хувьцаа эзэмшигчид дараах арга хэмжээг авна:

6.2.1.нөлөө бүхий хувьцаа эзэмшигчийн хувьцаа 
эзэмшигчдийн хурлын саналын эрхийг түдгэлзүүлэх;

6.2.2.хязгаарлалт хангаагүй хэсэгт хамаарах хувьцаа, 
хувьцаанд хамаарах хэсэгт ногдол ашиг олгохгүй;

6.2.3.хязгаарлалт хангаагүй хэсэгт хамаарах хувьцаа, 
хувьцаанд хамаарах хэсгийг албадан худалдахыг шаардах;

6.2.4.компанийг татан буулгасны дараа үлдсэн эд 
хөрөнгийг худалдсанаас олсон орлогоос хувь хүртэх эрхийг түдгэлзүүлэх;

6.2.5.Компанийн тухай хуульд заасан хувьцаа 
эзэмшигчийн бусад эрхийг түдгэлзүүлэх;

6.2.6.хууль тогтоомжид заасан бусад арга хэмжээ.

7 дугаар зүйл.2021 оны 02 дугаар сарын 01-ний өдрөөр банк 
байгуулах тусгай зөвшөөрөлтэй, Засгийн газраас үүсгэн байгуулсан 
банкийг энэ хуулийн 4 дүгээр зүйлд заасан хугацаанд банкны хэлбэрийг 
өөрчлөх арга хэмжээг Засгийн газар авч хэрэгжүүлнэ.

8 дугаар зүйл.Банкны тухай хуулийн 24.1.5 дахь заалт, 29.1, 
31.2, 33.1 дэх хэсэгт Банкны тухай хуульд нэмэлт, өөрчлөлт оруулах тухай 
хуулиар оруулсан өөрчлөлтийг 2022  оны 6 дугаар сарын 30-ны өдрөөс 
дагаж мөрдөнө.

9 дүгээр зүйл.Энэ хуулийг 2021 оны 01 дүгээр сарын 29-ний 
өдөр баталсан Банкны тухай хуульд нэмэлт, өөрчлөлт оруулах тухай хууль 
хүчин төгөлдөр болсон өдрөөс эхлэн дагаж мөрдөнө.

  МОНГОЛ УЛСЫН 
 ИХ ХУРЛЫН ДАРГА   Г.ЗАНДАНШАТАР



855

ÒªÐÈÉÍ ÌÝÄÝÝËÝË   
2021 îí ¹08 /1158/



ÒªÐÈÉÍ ÌÝÄÝÝËÝË   
2021 îí ¹08 /1158/

856



857

ÒªÐÈÉÍ ÌÝÄÝÝËÝË   
2021 îí ¹08 /1158/



ÒªÐÈÉÍ ÌÝÄÝÝËÝË   
2021 îí ¹08 /1158/

858

МОНГОЛ УЛСЫН ХУУЛЬ
2021 оны 01 дүгээр        Улаанбаатар
сарын 29-ний өдөр                                                                               хот

БАНКИН ДАХЬ МӨНГӨН ХАДГАЛАМЖИЙН 
ДААТГАЛЫН ТУХАЙ ХУУЛЬД НЭМЭЛТ, 

ӨӨРЧЛӨЛТ ОРУУЛАХ ТУХАЙ 

 1 дүгээр зүйл.Банкин дахь мөнгөн хадгаламжийн даатгалын 
тухай хуулийн 7 дугаар зүйлд доор дурдсан агуулгатай 7.5 дахь хэсэг 
нэмсүгэй:

 “7.5.Энэ хуулийн 7.2.6-д заасан зээл, хадгаламжийг Монголбанкны 
хяналт шалгалтаар тогтоосон бол хуульд заасны дагуу албадлагын арга 
хэмжээг авч, Хадгаламжийн даатгалын корпорацид мэдэгдэнэ.” 

 2 дугаар зүйл.Банкин дахь мөнгөн хадгаламжийн даатгалын 
тухай хуулийн 5 дугаар зүйлийн 5.4.2 дахь заалтыг доор дурдсанаар 
өөрчлөн найруулсугай:

  “5.4.2.банк байгуулах тусгай зөвшөөрөл хүчингүй болсон;”

 3 дугаар зүйл.Банкин дахь мөнгөн хадгаламжийн даатгалын 
тухай хуулийн 7 дугаар зүйлийн 7.2.6.в дэд заалтын “даатгалын тохиолдол 
бий болох үед” гэснийг хассугай.

 4 дүгээр зүйл.Энэ хуулийг 2021 оны 01 дүгээр сарын 29-ний 
өдөр баталсан Банкны тухай хуульд нэмэлт, өөрчлөлт оруулах тухай хууль 
хүчин төгөлдөр болсон өдрөөс эхлэн дагаж мөрдөнө.

 МОНГОЛ УЛСЫН 
 ИХ ХУРЛЫН ДАРГА   Г.ЗАНДАНШАТАР

МОНГОЛ УЛСЫН ХУУЛЬ

2021 оны 01 дүгээр        Улаанбаатар
сарын 29-ний өдөр                                                                               хот

ТӨВ БАНК /МОНГОЛБАНК/-НЫ ТУХАЙ 
ХУУЛЬД НЭМЭЛТ ОРУУЛАХ ТУХАЙ

1 дүгээр зүйл.Төв банк /Монголбанк/-ны тухай хуулийн 25 дугаар 
зүйлд  доор дурдсан агуулгатай дараах хэсэг, заалт нэмсүгэй:

1/25 дугаар зүйлийн 4, 5 дахь хэсэг:

“4.Монгол Улсын Ерөнхийлөгч, Улсын Их Хурлын дарга, Ерөнхий 
сайд, Улсын Их Хурлын гишүүн болон Засгийн газрын гишүүн, төрийн 
бусад байгууллага, албан тушаалтан, банк, аливаа хүн, хуулийн этгээд 
Монголбанк, түүний хянан шалгагчаас энэ хуульд заасан хяналт шалгалтын 
бүрэн эрх, чиг үүргээ хэрэгжүүлэхэд хөндлөнгөөс оролцох, нөлөөлөхийг 
хориглоно.

5.Монголбанкны хяналт шалгалтыг хэрэгжүүлэх эрх бүхий албан 
тушаалтан, хянан шалгагч бүрэн эрхээ хэрэгжүүлэхэд саад учруулсан, 
аливаа дарамт, шахалт үзүүлсэн, нөлөөллийн талаар Монголбанкны 
Ерөнхийлөгчийн баталсан журмын дагуу нөлөөллийн мэдүүлэг хөтөлж, 
хуульд заасны дагуу холбогдох этгээдэд мэдээлнэ.” 

2/25 дугаар зүйлийн 3 дахь хэсгийн 4 дэх заалт:

“4/хуульд заасан бүрэн эрхээ хэрэгжүүлж гаргасан 
шийдвэртэй нь холбоотой аливаа хэрэг хянан шийдвэрлэх ажиллагаанд 
хууль зүйн туслалцаа авах, холбогдох бусад зардлыг Монголбанк 
хариуцах.”

2 дугаар зүйл.Энэ хуулийг 2021 оны 01 дүгээр сарын 29-ний 
өдөр баталсан Банкны тухай хуульд нэмэлт, өөрчлөлт оруулах тухай хууль 
хүчин төгөлдөр болсон өдрөөс эхлэн дагаж мөрдөнө.

 МОНГОЛ УЛСЫН 
 ИХ ХУРЛЫН ДАРГА   Г.ЗАНДАНШАТАР

МОНГОЛ УЛСЫН ХУУЛЬ
2021 оны 01 дүгээр        Улаанбаатар
сарын 29-ний өдөр                                                                               хот

БАНКНЫ САЛБАРЫН ТОГТВОРТОЙ БАЙДЛЫГ ХАНГАХ 
ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ

 1 дүгээр зүйл.Банкны салбарын тогтвортой байдлыг хангах тухай 
хуулийн 4 дүгээр зүйлийн 4.1.3 дахь заалтыг доор дурдсанаар өөрчлөн 
найруулсугай: 

“4.1.3.“банкны системд нөлөө бүхий банк” гэж Банкны 
тухай хуулийн 3.1.20-д заасан банкийг;”

 2 дугаар зүйл.Энэ хуулийг 2021 оны 01 дүгээр сарын 29-ний 
өдөр баталсан Банкны тухай хуульд нэмэлт, өөрчлөлт оруулах тухай хууль 
хүчин төгөлдөр болсон өдрөөс эхлэн дагаж мөрдөнө.

 МОНГОЛ УЛСЫН 
 ИХ ХУРЛЫН ДАРГА   Г.ЗАНДАНШАТАР

МОНГОЛ УЛСЫН ХУУЛЬ
2021 оны 01 дүгээр        Улаанбаатар
сарын 29-ний өдөр                                                                               хот

  
МАЛЧИН, ХУВИАРАА ХӨДӨЛМӨР ЭРХЛЭГЧИЙН 

ТЭТГЭВРИЙН ДААТГАЛЫН ШИМТГЭЛИЙГ НӨХӨН
 ТӨЛҮҮЛЭХ ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ

1 дүгээр зүйл.Малчин, хувиараа хөдөлмөр эрхлэгчийн тэтгэврийн 
даатгалын шимтгэлийг нөхөн төлүүлэх тухай хуулийн 8 дугаар зүйлийн 8.1 
дэх хэсгийн “2021 оны 01 дүгээр сарын 01-ний” гэснийг “2022 оны 01 дүгээр 
сарын 01-ний” гэж өөрчилсүгэй.

2 дугаар зүйл.Энэ хуулийг 2021 оны 01 дүгээр сарын 01-ний 
өдрөөс дагаж мөрдөнө.

 МОНГОЛ УЛСЫН 
 ИХ ХУРЛЫН ДАРГА   Г.ЗАНДАНШАТАР

МОНГОЛ УЛСЫН ИХ ХУРЛЫН ТОГТООЛ

2021 оны 01 дүгээр        Улаанбаатар
сарын 28-ны өдөр                          Дугаар 18                                      хот 
            

 Тогтоолын хавсралтад нэмэлт 
оруулах тухай

 Төрийн албаны тухай хуулийн 18 дугаар зүйлийн 18.7 дахь хэсэг, 
Монгол Улсын Их Хурлын тухай хуулийн 5 дугаар зүйлийн 5.1 дэх хэсгийг 
үндэслэн ТОГТООХ нь:

 1.“Төрийн зарим байгууллагын албан тушаалын ангилал, 
зэрэглэлийг тогтоох тухай” Монгол Улсын Их Хурлын 2019 оны 02 дугаар 
сарын 01-ний өдрийн 18 дугаар тогтоолын хавсралтаар баталсан “Улсын 
Их Хурал, Ерөнхийлөгч, Засгийн газар, Улсын дээд шүүх, Үндсэн хуулийн 
цэц, Улсын ерөнхий прокурорын газар, Хүний эрхийн Үндэсний Комисс, 
Төрийн албаны зөвлөл, Үндэсний аюулгүй байдлын зөвлөл, Сонгуулийн 
ерөнхий хороо, Санхүүгийн зохицуулах хороо, Үндэсний статистикийн 
хороо, Шүүхийн ерөнхий зөвлөлийн ажлын албаны удирдах, гүйцэтгэх 
албан тушаалын ангилал, зэрэглэл”-ийн “Сонгуулийн ерөнхий хорооны 
ажлын алба” гэсний дараа “, Төв” гэж, мөн хэсгийн “Тэргүүн түшмэл” гэсэн 
ангиллын “АА-2” зэрэглэлд “Мэдээллийн технологийн төвийн захирал” гэж 
тус тус хамааруулан нэмсүгэй.

 2.Энэ тогтоолыг 2021 оны 01 дүгээр сарын 28-ны өдрөөс эхлэн 
дагаж мөрдсүгэй.

 МОНГОЛ УЛСЫН 
 ИХ ХУРЛЫН ДАРГА   Г.ЗАНДАНШАТАР

МОНГОЛ УЛСЫН ИХ ХУРЛЫН ТОГТООЛ
2021 оны 01 дүгээр        Улаанбаатар
сарын 29-ний өдөр                          Дугаар 19                                    хот

Монгол Улсад улс төрийн нам үүсэн байгуулагдсаны 
100 жилийн ойг тэмдэглэх тухай

Монгол Улсын Их Хурлын тухай хуулийн 5 дугаар зүйлийн 5.1 дэх 
хэсгийг үндэслэн Монгол Улсын Их Хурлаас ТОГТООХ нь:

1.Монгол Улсад улс төрийн нам үүсэн байгуулагдсаны 100 жилийн 
ойг тэмдэглэх арга хэмжээг авч хэрэгжүүлэхийг Монгол Улсын Засгийн 
газар    /Л.Оюун-Эрдэнэ/-т үүрэг болгосугай. 

2.Энэ тогтоолын биелэлтэд хяналт тавьж ажиллахыг Монгол 
Улсын Их Хурлын Төрийн байгуулалтын байнгын хороо /Л.Энх-Амгалан/, 
Хууль зүйн байнгын хороо /С.Бямбацогт/, Боловсрол, соёл, шинжлэх 
ухаан, спортын байнгын хороо     /Ж.Мөнхбат/-нд тус тус даалгасугай. 

 МОНГОЛ УЛСЫН 
 ИХ ХУРЛЫН ДАРГА   Г.ЗАНДАНШАТАР

МОНГОЛ УЛСЫН ИХ ХУРЛЫН ТОГТООЛ
2021 оны 01 дүгээр        Улаанбаатар
сарын 29-ний өдөр                      Дугаар 22                                       хот

Байнгын хорооны даргыг сонгох, чөлөөлөх тухай

Монгол Улсын Их Хурлын тухай хуулийн 26 дугаар зүйлийн 26.3, 
26.4 дэх хэсэг, Монгол Улсын Их Хурлын чуулганы хуралдааны дэгийн 
тухай хуулийн 27 дугаар зүйлийн 27.1, 27.2 дахь хэсгийг үндэслэн Монгол 
Улсын Их Хурлаас ТОГТООХ нь:

1.Монгол Улсын Их Хурлын Төсвийн байнгын хорооны даргаар 
Улсын Их Хурлын гишүүн Чимэдийн Хүрэлбаатарыг сонгосугай.

2.Улсын Их Хурлын гишүүн Болдын Жавхланг Монгол Улсын Их 
Хурлын Төсвийн байнгын хорооны даргын үүрэгт ажлаас чөлөөлсүгэй.

3.Энэ тогтоолыг 2021 оны 01 дүгээр сарын 29-ний өдрөөс эхлэн 
дагаж мөрдсүгэй.

 МОНГОЛ УЛСЫН 
 ИХ ХУРЛЫН ДАРГА   Г.ЗАНДАНШАТАР



869

ÒªÐÈÉÍ ÌÝÄÝÝËÝË   
2021 îí ¹08 /1158/

МОНГОЛ УЛСЫН ЗАСГИЙН ГАЗРЫН ТОГТООЛ

   Засгийн газрын 2020 оны 165 дугаар 
                                      тогтоолын 1 дүгээр хавсралт

АЛСЛАГДСАН АЙМАГ, СУМЫН НУТАГ ДЭВСГЭРТ БАЙРЛАХ 
ОНЦГОЙ БАЙДЛЫН БАЙГУУЛЛАГЫН ХАРЬЯА НЭГЖИД 

ТОМИЛОГДОН АЖИЛЛАЖ БАЙГАА АЛБА ХААГЧИД 
НЭМЭГДЭЛ ОЛГОХ ЖУРАМ

1. Aлслагдсан аймаг, сумын нутаг дэвсгэрт байрлах Онцгой 
байдлын байгууллагын харьяа салбар, нэгжид захиргааны санаачилгаар 
томилогдон ажиллаж байгаа тухайн засаг захиргаа, нутаг дэвсгэрийн 
нэгжид оршин суух  харьяалалгүй алба хаагчдад нэмэгдэл олгоход энэ 
журмыг мөрдөнө. 

2. Алслагдсан аймаг, сумын нутаг дэвсгэрт байрлах онцгой 
байдлын байгууллагын харьяа нэгжийн жагсаалтыг газар зүйн онцлог, 
байршлыг харгалзан онцгой байдлын асуудал эрхэлсэн Засгийн газрын 
гишүүн, санхүү, төсвийн асуудал эрхэлсэн Засгийн газрын гишүүнтэй 
хамтран батална.

3. Нэмэгдлийг алба хаагчийн томилогдсон өдрөөс хойш оршин 
суух хаягийн лавлагааг үндэслэн тухайн алба хаагчийн албан тушаалын 
үндсэн цалингийн 50 хувиар тооцож 5 жилийн хугацаанд улирал бүр 
харьяалах байгууллагын даргын тушаалаар олгоно. Томилогдсон өдрөөс 
хойш оршин суух хаягийн бүртгэлд өөрчлөлт орсон тохиолдолд энэ журам 
хамаарахгүй.

2020 оны 11 дүгээр                                                                           Улаанбаатар                                           
сарын 04-ний  өдөр                       Дугаар 165                                     хот

Журам батлах тухай

 Гамшгаас хамгаалах тухай хуулийн 50.12-т заасныг үндэслэн 
Монгол Улсын Засгийн газраас ТОГТООХ нь:

 1. “Алслагдсан аймаг, сумын нутаг дэвсгэрт байрлах онцгой 
байдлын байгууллагын харьяа нэгжид томилогдон ажиллаж байгаа алба 
хаагчид нэмэгдэл олгох журам”-ыг 1 дүгээр хавсралт, “Онцгой байдлын 
байгууллагын алба хаагч хөдөлмөрийн чадвараа алдсан тохиолдолд нэг 
удаагийн нөхөн олговор олгох журам”-ыг 2 дугаар хавсралт ёсоор тус тус 
баталсугай. 

 2. Энэ тогтоолыг хэрэгжүүлэхэд шаардагдах зардлыг жил бүрийн 
улсын төсөвт тусгаж байхыг Монгол Улсын Шадар сайд Я.Содбаатар, 
Сангийн сайд Ч.Хүрэлбаатар нарт даалгасугай.

 МОНГОЛ УЛСЫН 
 ЕРӨНХИЙ САЙД   У.ХҮРЭЛСҮХ 

 МОНГОЛ УЛСЫН 
 ШАДАР САЙД    Я.СОДБААТАР

      Засгийн газрын 2020 оны 165 дугаар
                                              тогтоолын 2 дугаар хавсралт

ОНЦГОЙ БАЙДЛЫН БАЙГУУЛЛАГЫН АЛБА ХААГЧ 
ХӨДӨЛМӨРИЙН ЧАДВАРАА АЛДСАН ТОХИОЛДОЛД НЭГ 

УДААГИЙН НӨХӨН ОЛГОВОР ОЛГОХ ЖУРАМ

1. Онцгой байдлын байгууллагын алба хаагч (цаашид “алба 
хаагч” гэх) албан үүргээ гүйцэтгэх явцад хөдөлмөрийн чадвараа алдсан 
тохиолдолд түүнд нэг удаагийн нөхөн олговор олгоход энэ журмыг мөрдөнө. 

2. Алба хаагч албан үүргээ гүйцэтгэх явцад хөдөлмөрийн чадвараа                
41-49 хүртэл хувиар алдсан бол хөдөлмөрийн хөлсний доод хэмжээг 
30 дахин, 50-69 хувиар алдсан бол хөдөлмөрийн хөлсний доод хэмжээг 
60 дахин, 70-аас дээш хувиар алдсан бол хөдөлмөрийн хөлсний доод 
хэмжээг 90 дахин нэмэгдүүлсэнтэй тэнцэх хэмжээгээр тооцож нэг удаа 
нөхөн олговор олгоно.

3. Алба хаагч албан үүргээ гүйцэтгэх явцад хөдөлмөрийн чадвараа 
алдсан талаарх эмнэлэг хөдөлмөрийн магадлах комиссын акт, холбогдох 
материалыг алба хаагчийн харьяалах байгууллагын дарга онцгой байдлын 
асуудал эрхэлсэн төрийн захиргааны байгууллагад хүргүүлнэ.

4. Нөхөн олговрыг алба хаагчийн холбогдох материалыг үндэслэн                    
30 хоногийн дотор онцгой байдлын асуудал эрхэлсэн төрийн захиргааны 
байгууллагын даргын шийдвэрээр олгоно.

5. Нөхөн олговор олгох зардлыг онцгой байдлын асуудал эрхэлсэн 
төрийн захиргааны байгууллагын жил бүрийн төсөвт тусгаж батлуулна. 

4. Гурван сараас дээш хугацаагаар эмчилгээний чөлөөтэй болон 
байгууллагын захиалгаар гадаад, дотоодын их, дээд сургууль, академид 
суралцаж байгаа алба хаагчид уг нэмэгдлийг олгохгүй. 

5. Нэмэгдэл олгох зардлыг онцгой байдлын асуудал эрхэлсэн 
төрийн захиргааны байгууллагын жил бүрийн төсөвт тусгаж батлуулна. 

2020 оны 11 дүгээр                                                                      Улаанбаатар                                           
сарын 11-ний өдөр                     Дугаар 174                             хот

Журам батлах тухай

Архив, албан хэрэг хөтлөлтийн тухай хуулийн 49.2-т заасныг 
үндэслэн Монгол Улсын Засгийн газраас ТОГТООХ нь:

1. “Төрийн архивын ажилтанд мөнгөн урамшуулал олгох 
журам”-ыг хавсралт ёсоор баталсугай.

МОНГОЛ УЛСЫН ЗАСГИЙН ГАЗРЫН ТОГТООЛ

        Засгийн газрын 2020 оны 174 дүгээр
                                             тогтоолын хавсралт

 
ТӨРИЙН АРХИВЫН АЖИЛТАНД МӨНГӨН

УРАМШУУЛАЛ ОЛГОХ ЖУРАМ
 

Нэг. Нийтлэг үндэслэл

 1.1. Төрийн архивт архивч, архивч-судлаач, сан хөмрөгч, сэлбэн 
засагч, архивын баримтын хадгалалтын технологич, баримт ариутгагчаар 
ажиллаж байгаа төрийн албан хаагч (цаашид “Төрийн архивын ажилтан” 
гэх)-д 10 жил тутамд нэг жилийн үндсэн цалинтай тэнцэх хэмжээний 
мөнгөн урамшуулал (цаашид “мөнгөн урамшуулал” гэх) олгоход энэ 
журмыг баримтална.

 1.2. Төрийн архивыг харьяалж байгаа төрийн байгууллага нь 
мөнгөн урамшуулал олгоход шаардагдах хөрөнгийг жил бүр улсын төсөвт 
тусгуулах арга хэмжээ авна.

Хоёр. Төрийн архивын ажилтанд мөнгөн урамшуулал 
  олгоход тавигдах шаардлага

2.1. Төрийн архивт архивч, архивч-судлаач, сан хөмрөгч, сэлбэн 
засагч, архивын баримтын хадгалалтын технологич, баримт ариутгагчийн 
албан тушаалд орон тооны үндсэн ажилтнаар томилогдон 10 жил, түүнээс 
дээш хугацаагаар ажилласан ажилтан нь мөнгөн урамшуулал авах эрхтэй.

2.2. Төрийн архивын ажилтны дараагийн урамшуулал авах 
хугацаа нь эхний 10 жил тоологдож дууссан өдрийн дараагийн өдрөөс 
эхлэн тоологдоно.           

2.3. Төрийн архивын ажилтны сүүлийн 12 сарын хугацаанд эрхэлж 
байсан албан тушаалын сарын үндсэн цалингийн дунджийг 12 дахин 
нэмэгдүүлсэнтэй тэнцэх хэмжээгээр мөнгөн урамшууллыг тооцож олгоно.

 2. Мөнгөн урамшуулал олгоход 2020 онд шаардагдах хөрөнгийг 
тухайн төрийн архивын харьяалах төсвийн захирагчийн батлагдсан 
төсөвт багтаан, цаашид жил бүрийн улсын төсөвт тусган санхүүжүүлж 
байхыг төсвийн захирагч нар, Сангийн сайд Ч.Хүрэлбаатарт тус тус үүрэг 
болгосугай.

3. Энэ тогтоолыг 2020 оны 12 дугаар сарын 1-ний өдрөөс эхлэн 
дагаж мөрдсүгэй.

МОНГОЛ УЛСЫН 
ЕРӨНХИЙ САЙД   У.ХҮРЭЛСҮХ         

ХУУЛЬ ЗҮЙ, ДОТООД 
ХЭРГИЙН САЙД    Х.НЯМБААТАР

2.4. Энэ журмын 2.1-д заасан шаардлагыг хангасан төрийн 
архивын ажилтан албан тушаалаас халагдсан тохиолдолд мөнгөн 
урамшуулал олгохгүй. 

Гурав. Мөнгөн урамшуулал олгох

3.1. Энэ журмын 2.1-д заасан шаардлагыг хангасан төрийн 
архивын ажилтан нь мөнгөн урамшуулал авах хүсэлтээ харьяалах 
байгууллагын төсвийн шууд захирагчид бичгээр гаргана.

3.2. Энэ журамд заасан шаардлагыг хангасан төрийн архивын 
ажилтанд мөнгөн урамшуулал олгох шийдвэрийг тухайн төрийн 
байгууллагын төсвийн шууд захирагч гаргана.

3.3. Төрийн архивыг харьяалж байгаа төрийн байгууллагын хүний 
нөөцийн асуудал хариуцсан нэгж нь дараах үүрэгтэй байна:

       3.3.1. харьяалах төрийн архивт ажиллаж байгаа энэ 
журамд заасан мөнгөн урамшуулал авах шаардлагыг хангасан ажилтны 
нэр, ажилласан хугацаа, олгох мөнгөн урамшуулалд шаардагдах хөрөнгийг 
тооцон жил бүрийн улсын төсөвт тусгуулах арга хэмжээ авах;

       3.3.2. төрийн архивын ажилтны энэ журамд заасан албан 
тушаалд ажилласан хугацаа, албан тушаалын сарын үндсэн цалинг үнэн 
зөв тодорхойлж, шаардлага хангасан ажилтанд мөнгөн урамшуулал олгох 
санал боловсруулж, шийдвэрлүүлэх.

3.4. Төрийн архивыг харьяалж байгаа төрийн байгууллагын хүний 
нөөцийн ажилтан нь энэ журамд заасан албан тушаалд ажилласан хугацааг 
тогтоохдоо ажилтныг томилсон шийдвэр, нийгмийн даатгалын дэвтэр 
(хөдөлмөрийн дэвтэр)-т бичигдсэн албан тушаалын нэр, хугацаагаар 
тодорхойлно. Шаардлагатай тохиолдолд архивын лавлагаа авч болно.

 3.5. Харьяалах байгууллагын удирдлага, хүний нөөцийн асуудал 
хариуцсан нэгж, ажилтны буруутай үйлдлээс шалтгаалан хугацаандаа 
урамшуулал авч чадаагүй тохиолдолд мөнгөн урамшууллыг нөхөн олгоно.

Дөрөв. Бусад

4.1. Ажилтны албан тушаалын сарын үндсэн цалин болон 
ажилласан хугацааг буруу тодорхойлох, хуурамч баримт бичиг бүрдүүлж 
мөнгөн урамшууллыг хууль бусаар тогтоож олгосон албан тушаалтанд 
хууль тогтоомжид заасан хариуцлага хүлээлгэж, хохирлыг нөхөн төлүүлнэ.

